
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় অঙ্ক
৮৯


দূতের প্রবেশ


দূত। জনাব, ইংরাজ উকীলদ্বয় ওয়ালস্ ও স্ক্রাফ্টন সাহেব নবাবদর্শনে সমাগত।


সিরাজ। সমাদরের সহিত নিয়ে এসো। (স্বগত) ইংরাজকে বিশ্বাস করা কর্ত্তব্য নয় বটে। কিন্তু উপদেষ্টা অমাত্যবর্গ, নিজের স্বার্থের প্রতি লক্ষ্য ক’রে উপদেশ প্রদান কচ্ছে। রাজ্যে গোলযোগ স্থায়ী হ’লেই তাদের মঙ্গল। করিমচাচা প্রকারান্তরে তাদের মনোভাব যথার্থ বলেছে।

 

ওয়াল্স্ ও স্ক্রাফ্টনের প্রবেশ ও জানু গাতিয়া নবাবকে অভিবাদন



আসন গ্রহণ করুন। বক্তব্য প্রকাশ করুন।


ওয়ালস্। জনাবের পত্র আহ্লাদের সহিত প্রাপ্ত হইয়া, পত্রের আদেশানুসারে কর্ণেল ক্লাইব, আমাদিগকে তাঁর প্রতিনিধি স্বরূপ প্রেরণ করিয়াছেন। পত্রে প্রকাশ, যে জনাব আমাদের হুগলীবন্দর লুণ্ঠন মার্জ্জনা করিবেন; ইতিপূর্ব্বে কলিকাতা হইতে বিতাড়িত হওয়ায় ইষ্টইণ্ডিয়া কোম্পানী যাহা ক্ষতিগ্রস্থ হইয়াছে, তাহা কতক পূরণ করিবেন।


সিরাজ। হ্যাঁ, আমাদের অভিপ্রায় সেইরূপ।


স্ক্রাফ্টন। জনাব, আমাদেরও অভিপ্রায়, আমরা বণিক, বাণিজ্য করিব, যুদ্ধ-বিগ্রহে বিস্তর ক্ষতি, নবাব যদি অনুগ্রহ করিয়া আমাদের মার্জ্জনা করেন, আমাদের পরম সৌভাগ্য। সন্ধিপ্রস্তাবে আমরা এই দণ্ডেই সম্মত।


সিরাজ উত্তম। আপনারা দাওয়ানখানার শিবিরে যান, সন্ধিপত্র প্রস্তুত, স্বাক্ষর করুন।

		 এই পাতা শেষ সম্পাদিত হয়েছে ০৬:১০টার সময়, ১৫ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

